
He aha te kaupapa Koringa
Hihiko?

?

He rite te painga o te Koringa Hihiko ki te pèpi hòu, anò rà
ki te tamaiti pakeke ake. Mà te whakakori i tàu tamaiti, ka
àwhina koe i te whanaketanga o tòna tinana, ka ako ia, ka
haumaru ia, ka mòhio ia he nui te aroha mòna.

Mà ngà kòrero i ngà tuhinga Koringa Hihiko e àwhina i a koe
ki te whiriwhiri i ngà ngohe pàrekareka.

Kia
ora te
tinana,

kia koa, kia
màia, kia rongo
hoki i te aroha

Ki te
whakatakoto
te papa mò te

ako, te nekeneke
me te whakawhitiwhiti

Ki
te

whanake i
te taha

hinengaro, taha
kare à-roto, taha

pàpori, taha wairua,
taha tinana hoki

Mà te Koringa
Hihiko e àwhina

tàu tamaiti:



1

He aha e nui ai te tàkaro me
te pòro?

?

Ka rawe kè ki ngà tamariki kòhungahunga te whiu, te hopu,
te whana, te pana me te pìrori pòro. Ka pàrekareka ki a
ràtou te ako mà te tàkaro me ò ràtou whànau, ò ràtou hoa.
He àwhina te tàkaro me te pòro kia whanake ai:
• tà te “ringa-karu” haerenga ngatahi, tà te “waewae-karu” rànei

(arà, te mahi tahitanga o ngà karu me ngà ringa, waewae rànei)
• te pai ki te taki i te wà (he àwhina pai ina ako ana ki te 

whakawhiti i te huarahi)
• te whakatauritenga.

He pai te hàkinakina, engari me tuku mà ò tamariki e
whakatakoto he aha ngà ture.
• Whakatenatena i tàu tamaiti kia kuhu ki te taumata e tika 

ana mòna. I ètahi wà ka hòhà ki ngà tamariki ngà hàkinakina
ka whakahaerehia e ngà pakeke.

• Whakatenatena i tàu tamaiti kia tàkaro i ngà tàkaro ngàwari
e whanake ai òna pùkenga purei pòro i mua i te kuhunga 
ki ngà hàkinakina e whakahaerehia ana e ngà pakeke.

• He maha ngà ngohe pòro e pàrekareka ai a koe, tòu whànau
rànei me tàu tamaiti kòhungahunga.

He aha ngà mea me mòhio
au i te tìmatanga?

?

Mà ngà tamariki katoa ènei ngohe – tama mai, kòtiro mai.
Ko te mea nui ko te raupapa tika mai o ngà mòhiotanga
tinana, kàpà ko te tau ka whiwhi te tamaiti i taua mòhiotanga.
Kia maumahara, i te wà e ngohe ana ngà tamariki, me noho
koe ki tò ràtou taha tiaki ai i a ràtou.



2

He ngohe mà ngà Pèpi

Ka ako ahau mà ngà mahi pai
me ngà pòro ngohengohe,

ngà poihau me ngà mirumiru.

Ka taea hoki te whakamahi ènei ngohe i waenganui i ngà
kòhungahunga me ngà tamariki nohinohi.



Me whakatakoto a pèpi ki te papa i runga i tòna puku, ko koe
ka takoto ki mua i a ia. Me àta pìrori he pòro pakupaku mai
tètahi taha ki tètahi, hei màtaki màna.

Me whakatakoto a pèpi ki te papa
i tòna tuarà. Me whakairi he
poihau kei te mau ki tètahi kàmeta
ki runga ake i a ia, ka whakamahi
i òna waewae me òna ringaringa
kia pà atu ki te poihau.

Kei te whàrangi ka whai ètahi atu mahi ka taea e kòrua ko tàu pèpi 

Me whakatakoto a pèpi ki tòna puku, ko koe ka takoto ki mua
tonu i a ia. Me tuku mirumiru ki runga (kaua ki tòna kanohi)
kia pai ai tana màtaki. Ka whakatenatena i a ia kia hiki i tòna
màhunga ki runga, kia warea ia i te wà e neke ana te mirumiru.



Me noho anò, ko pèpi kei waenganui i òu waewae. Ka pìroria
te pòro, me whakamahi ko òna waewae ki te hopu i te pòro.

E noho ki te papa, ko pèpi kei waenganui i òu waewae e noho
ana. Me noho hàngai tètahi atu tangata (tèrà pea he pèpi hoki
tàna kei waenganui i òna waewae e noho ana). Me pìrori he
pòro ki waenganui i te pèpi me te tangata hàngai (pèpi rànei).

Kia rite te noho i konei ki tèrà i runga rà. I te wà e pìroria ana
te pòro, hìkina tòna waewae kia whakatù i te pòro ina tata mai.

Ètahi atu ngohe mà ngà pèpi



He ngohe mà ngà Tamariki
Nohinohi

Ka ako ahau mà te
maha o ngà

tàkaro ki te pìrori,
te whiu, te hopu,

te whana.

Kei te whàrangi ka whai ètahi atu mahi ka taea e kòrua ko tàu tamaiti nohinohi 

Ka taea hoki te whakamahi ènei ngohe i waenganui i ngà
kòhungahunga.

Ka whakamahia ngà taputapu o te kàinga i roto i ngà ngohe
katoa. Me whakaaro auaha ki ngà taputapu kei a koe tonu!



6

Ka taea hoki te whakamahi ènei ngohe i waenganui i ngà
tamariki pakeke ake.

Me whana haere, me whai haere i te poihau i te whare. Me
ngana kia hopu i te poihau mà òna ringa e rua.

Mahia mai he hauràkau i te nùpepa, i te pòkai kirihou rànei, mò
roto i te whare. Me paopao poihau haere i ngà rùma, te hòro,
aha atu.

Whiua he poihau ki runga ka ngana ki te hopu.

Me pana haere i tètahi pòro rahi (pèrà i te pòro tàtahi). Me
haere ki runga i te papa pàtìtì, ki runga karapuke, amio haere
i waho o te whare.

Ètahi atu ngohe mà ngà tamariki nohinohi

Me here tètahi tuaina ki tètahi
poihau. Me here te tuaina ki muri
o tètahi tùru. Mea atu ki tàu
tamaiti kia whanaia te poihau.
Mò ngà tamariki pakeke ake, me
here te tuaina ki te pito
whakarunga o te kùaha. Me tu i
tètahi waewae ka whana.

Ka ako ahau mà te
nui o àku mahi

pìrori, whiu, hopu,
whana hoki.

He ngohe mà ngà
Kòhungahunga

Kei te whàrangi ka whai ètahi atu mahi ka taea e kòrua ko tàu kòhungahunga 

Ka taea hoki te whakamahi ènei ngohe i waenganui i ngà tamariki
nohinohi.
Ka whakamahia ngà taputapu kei te nuinga o ngà kàinga i roto
i ngà ngohe katoa. Me whakaaro auaha ki ngà taputapu kei a
koe tonu!

Ètahi atu ngohe mà ngà kòhungahunga

Poia ngà tòkena e rua. Tono ki tàu kòhungahunga kia whiua
ngà tòkena ki te kete kaka horoi. Kia tawhiti atu mò ngà tamariki
pakeke ake.

Te peke, whana, papaki, whiu mirumiru.

Whai mirumiru.

Ngana kia hopu mirumiru i
runga i tòna hù, turi, tuketuke,
ringaringa, aha atu.

Me tàpae he pouaka
piako tètahi ki runga i
tètahi; whanaia ngà
pouaka kia hinga ki raro.

Me pìrori he pòro ki roto, rà roto hoki o ètahi mea rerekè; hei
tauira ki roto i ètahi pouaka kàri ngàtàtahi, rà roto tètahi
tàwhiti, ki raro i te tepu, rà waenganui i ngà tùru, ki roto
pàkete, aha atu.

Me pìrori he pòro ki tàu tamaiti.
Mea atu ki a kia
hopua te pòro me
ngà wàhanga rerekè
o tòna tinana – turi,
waewae, màhunga,
aha atu.

He rawe ngà pòro pakupaku, ko te raruraru kè, ka uru ki te waha
o te tamaiti. Me àta whiriwhiri ngà pòro pakupaku, kia nui paku
atu i tòna waha.

He maha ngà momo pòro e tika ana mò ngà pèpi, ngà tamariki
nohinohi, ngà kòhungahunga, à, he maha ka taea te mahi mai
i te kàinga:

• pòro tòkena – whakakìia tètahi tòkena ki te nùpepa, ki ètahi
pèke kirihòu mai te toa, ka here

• he pòro ka rongohia ngà koukou
• pòro koosh
• pòro pùhuka
• pòro ngohengohe rahi
• poihau
• pòro pepa – poia he pepa ka tàkai mà te rìpene hàpiri
• pèke pìni (ka taea ènei te mahi i te pùeru kaha ki te nuinga 

noa o ngà rahi. He mea pai kia tàruatia te paparanga pùeru
hei tàkai).

